
ᐅᖄᒍᑎᖃᕐᓂᖅ ᐃᒻᒥᓂᐊᕐᑎᓯᑦᑌᓕᓂᕐᒥᒃ ᑐᓴᐅᑎᒃᑯᑦ 
ᐅᕝᕙᓗᓐᓃᑦ ᓱᖃᑦᓯᓂᖃᕐᑎᓗᒋᑦ 

ᐅᖄᒍᑎᖃᕐᓂᖅ ᐃᒻᒥᓂᐊᕐᓂᒥᒃ ᐃᒻᒥᓂᐊᕈᒪᓚᕿᒍᓐᓇᖏᓪᓚᖅ 
ᐃᒻᒥᓂᐊᓯᑐᐃᓐᓇᕆᐊᖃᕐᓂᖓᓂᓗ ᐊᖏᓕᐅᒥᑎᑦᓯᒐᓂ. ᐃᒫᓕ, ᐅᖄᒍᑎᖃᕐᓂᖅ 
ᐃᒻᒥᓂᐊᕐᓂᒥᒃ ᐃᒻᒥᓂᐊᕐᑎᓯᑦᑌᓕᓂᕐᒥᓗ ᐃᓘᓐᓇᒍᑦ ᑕᑯᓐᓇᓱᒋᑦ ᐃᑲᔪᕐᓯᒍᓐᓇᖁᖅ 
ᐃᓄᓐᓂᒃ ᐃᓄᑐᑦᑎᑐᓂᑦ ᐃᒻᒥᓂᐊᕈᒪᔪᓂᑦ. ᑭᓯᐊᓂᓕ, ᐅᖄᒍᑎᖃᓕᕋᒥ ᐃᒻᒥᓂᐊᕐᓂᒥᒃ 
ᐃᑉᐱᒍᓱᑦᓯᐊᕆᐊᖃᕐᒥᔪᒍᑦ ᐃᓄᓐᓂᒃ ᐃᓓᕐᓯᒪᔪᓂᑦ. 

ᐅᑯᐊ ᐃᓚᒋᕙᒋᑦ ᑐᑭᓯᒋᐊᕐᕕᐅᒍᓐᓇᑐᑦ ᐊᑦᑕᓀᑦᑐᑎᒍᑦ ᐅᖄᓂᕐᒥᒃ ᐃᒻᒥᓂᐊᕐᓂᒥᒃ 
ᐃᒻᒥᓂᐊᕐᑎᓯᑦᑌᓕᓂᕐᒥᓗ: 

‣ ᓂᕆᐅᓂᑦᓴᓯᐊᖃᕐᑎᓯᓂᖅ:  
- ᐃᒻᒥᓂᐊᕐᓂᖅ ᐊᑑᑎᔭᐅᖕᖑᑑᒍᓐᓇᑐᖅ. 
- ᐊᒥᓲᓂᕐᓭᑦ ᐃᓄᐃᑦ ᐃᒻᒥᓂᐊᕋᓱᑦᑐᕕᓃᑦ ᐃᓅᒍᒪᕗᑦ, ᑭᓯᐊᓂ ᑌᒣᑦᑐᒥᓐᓂᒥᓂ 

ᐃᑉᐱᓂᐊᕐᓂᒥᑎᒍᑦ ᐋᓐᓂᐊᓗᐊᕐᖁᑦ.  
- ᐃᑲᔪᕐᑕᐅᓂᖅ ᒪᒥᓴᕐᓂᓗ ᐊᑐᐃᓐᓇᐅᕗᑦ ᐃᓄᓐᓄᑦ ᐅᖁᒣᑦᑐᑯᕐᑐᓄ.  
- ᖃᓄᐃᒍᓐᓀᕈᓐᓇᖁᑎᑦ. ᐋᓐᓂᐊᒍᓐᓀᓕᐅᒥᓂᐊᕐᖁᑎᑦ. 

‣ ᑐᓴᕐᑎᓗᒋᑦ ᐃᓄᐃᑦ ᐃᓕᑕᕐᓇᐅᑎᖏᓐᓂᑦ ᐃᒻᒥᓂᐊᕈᒪᓂᕐᒧᑦ. ᑖᒃᑯᐊ ᐃᓗᓕᑕᓖᑦ: 
- ᐅᖄᓂᖅ ᓂᕆᐅᓐᓇᓯᐊᑐᖃᕈᓐᓀᓂᕐᒥᒃ, ᐋᓐᓂᐊᒍᑎᖃᕐᒪᕆᓂᖅ, ᐅᖁᒣᓪᓕᐅᑎᑦᓯᑐᐃᓐᓇᓂᖅ 

ᐊᓯᒥᓂᒃ, ᐅᕝᕙᓗᓐᓃᑦ ᑐᖁᒍᒪᓂᖅ 
- ᐱᐅᓯᖓ ᐊᓯᑦᔨᑲᓪᓚᑐᖅ (ᓱᓇᑐᐃᓐᓇᒥᒃ ᐅᓇᒻᒥᒋᔭᖃᕈᓐᓀᑐᖅ, ᐅᕝᕙᓗᓐᓃᑦ ᐱᐅᓯᐅᒥᔪᖅ 

ᐱᐅᓯᖓ) 
- ᐃᑉᐱᒍᓱᑦᓯᐊᖏᑦᑐᖅ ᐅᕝᕙᓗᓐᓃᑦ ᐊᑦᑕᓇᕐᑐᒥᒃ ᐱᐅᓯᓕᒃ 
- ᑭᑦᓴᓂᖅ (ᐃᑉᐱᓂᐊᕐᓂᖏᑦ ᑲᕙᕐᓂᖅ, ᓂᕆᐅᓐᓇᓯᐊᕐᑐᖃᕈᓐᓀᓂᖅ, ᐊᒻᒪᓗ ᓱᓇᑐᐃᓐᓇᓂᒃ 

ᐅᓇᒻᒥᒋᔭᖃᕈᓐᓀᑐᖅ ᖃᐅᑕᒫᑦ ᐊᑑᑎᓲᒥᓂᑦ ᐱᓇᓱᐊᕈᓰᒃ ᒪᕐᕉᒃ ᐅᖓᑖᓂ) 
- ᑭᖑᓪᓕᐹᒥ ᐊᖏᖃᑎᒌᒍᑎᓕᐅᕐᑐᖅ, ᐅᑦᑑᑎᒋᓗᒍ ᐱᖁᑎᒥᓂᑦ ᐁᑦᑐᑑᑎᓕᒃ 
- ᑭᓇᑐᐃᓐᓇᖅ ᐃᒻᒥᓂᐊᕈᒪᑉᐸᑦ, ᐃᒥᐊᓗᒃ ᐊᑦᑕᓇᕐᑐᒦᑎᑦᓯᒋᐊᓪᓛᑐᐃᓐᓇᕆᐊᓕᒃ. 

‣ ᐅᖄᒍᑎᖃᕐᓗᑎᑦ ᐱᒻᒪᕆᐅᓂᖓᓂᒃ ᐃᑲᔪᕐᑕᐅᑎᒐᓱᒋᐊᖃᕐᓂᖓᓂᒃ.  
‣ ᑐᑭᓯᒪᑎᑦᓯᐊᖏᓐᓇᓕᒫᕐᓗᒍ ᓇᐅᓄᑦ ᐃᑲᔪᕐᑕᐅᒍᓐᓇᓂᖓᓂᒃ (ᐃᓄᓕᕆᔩᑦ, ᐅᖄᓚᕕᐅᒍᓐᓇᑐᑦ 

ᐃᑲᔪᕐᓯᔩᑦ). 

ᐅᖄᓕᕈᕕᑦ ᐃᒻᒥᓂᐊᕐᑎᓯᑦᑌᓕᓂᕐᒥᒃ, ᐅᖄᒍᑎᖃᕐᑌᓕᒋᑦ ᐃᓄᓐᓂᒃ ᐃᒻᒥᓂᐊᕐᓂᒧᑦ ᑐᖁᔪᕕᓂᕐᓂᑦ. 
ᑭᓯᐊᓂᓕ, ᐅᖄᒍᑎᖃᕆᐊᖃᕈᕕᑦ ᐊᑑᑎᓪᓚᕆᑦᑐᕕᓂᕐᒥᒃ, ᐅᕝᕙᓗᓐᓃᑦ ᐃᕐᖃᐅᒪᒋᐊᖃᕈᕕᑦ ᐃᓄᒻᒥᒃ 
ᑐᖁᔪᕕᓂᕐᒥᒃ ᐃᒻᒥᓂᐊᕐᓱᓂ, ᐅᑯᐊ ᑐᖕᖓᕕᒋᒍᓐᓇᑕᑎᑦ: 

‣ ᐱᑦᔪᑎᓪᓗᑐᖓᓂᒃ ᓇᕝᕚᕋᓱᒍᓐᓀᓗᑎᑦ ᐃᒻᒥᓂᐊᕐᓂᕕᓂᖓᓄᑦ, ᐅᑦᑑᑎᒋᓗᒍ ᐊᕕᐅᑎᓂᖅ, 
ᐱᓗᑲᓐᓂᖅ, ᑮᓇᐅᔭᑎᒍᑦ ᐱᓀᓗᑕᖃᕐᓃᑦ, ᐅᕝᕙᓗᓐᓃᑦ ᐱᖁᔭᑎᒍᑦ ᐱᓂᕐᓗᓯᒪᓃᑦ. ᐊᒥᓲᓂᕐᓴᑎᒍᑦ 



ᐃᒻᒥᓂᐊᕐᓃᑦ ᐱᑦᔪᑎᖃᓲᖑᕗᑦ ᐊᒥᓱᓂᑦ ᑲᑎᑦᑐᓂᑦ, ᐅᑦᑑᑎᒋᓗᒍ ᐃᓱᒪᒃᑯᑦ ᖃᓄᐃᒍᑎᖃᕐᓂᖅ, 
ᐋᖓᔮᓐᓇᑐᓂᑦ ᐃᒥᐊᓗᓐᒥᓗᓐᓃᑦ ᐱᓂᕐᒧᑦ, ᐊᒻᒪᓗ ᐃᓅᓯᕐᒥᒃ ᐅᖁᒣᑦᑐᑯᕐᓃᑦ. 

‣ ᐅᖄᒍᓐᓀᓗᑎᑦ ᖃᓄᐃᓗᕐᓱᓂ ᑐᖁᓐᓂᒪᖔᑦ ᐃᒻᒥᓂᐊᕐᓱᓂ.  
‣ ᐃᓄᒻᒥᒃ ᑐᖁᔪᕕᓂᕐᒥᒃ ᐃᒻᒥᓂᐊᕐᓱᓂ ᐃᑦᔭᕋᑦᓴᓯᐊᖑᓂᕃᑦᑎᓕᒋᑦ. 
‣ ᐅᖃᕐᓗᑎᑦ ᑭᑦᓴᓂᕕᓂᖏᓐᓂᑦ ᐃᓓᕐᓂᒧᑦ ᐃᓚᖏᓐᓄᑦ ᐃᓚᓐᓈᖏᓐᓄᓗ. 


